
Exc.m1 P. D. EDUARDI F. J. SCHOLOTTERBACK

Episcopi tit. Balanensis, Vicarii Ap. Keetmanshoopensis
(Keetmanshoop)

Die 26 augusti 1959
Excellentissime Princeps,

In responsione epistolae Commissionis Antepraeparatoriac Pro Con-
cilio Oecumenico, datae 18 iunii 1959, sequentes animadversiones humi-
liter suggero quae in futuro Concilio tractari poterunt:

1. De prorogatione temporis paschalis usque ad festum Nativitatis
Domini (can. 859), si iudicio Ordinarii necesse sit pro fidelibus qui longe
ab ecclesia habitant et pro operariis qui non frequenter ex loco opetis
discedant.

2. De ordinatione Diaconorum nuptorum in locis ubi copia sacet-
dotum fidelibus deest, vel etiam propter defectionem vocationum ad pre-
sbyteratum inter indigenas.

3. De concessu Ordinariis ut licentiam sponsis dare possint ad ma-
trimonium civile ineundum ante mattimonium coram parocho in casibus
peculiaribus et remoto scandalo; e. g. in casu sponsorum qui propter pro-
hibitionem civilem nuptiarum inter genera diversa (vir albi coloris cum
muliere apparenter albi coloris et vice versa) non possunt nubete, et
factum diversitatis generis parocho notum sed auctoritati publicae igno-
tum est, ut sponsi privilegiis civilibus gaudeant et parochus innocens
transgressionis contra legem civilem maneat.

4. De concessu Ordinariis ut licentiam parocho dare possint cada-
vera peccatorum publicorum et manifestorum (can. 1240) deponendi in
loco non sacro seu in sepulchro non benedicto sine paramentis sacerdota-
libus et sine translatione ad ecclesiam et exsequiis super illa in aede cele-
bratis, sed cum precibus ad requiem sempiternam defuncti; in casu in
quo privatio sepulturae per parochum non ad effectum adducetur, e. g.
quando minister acatholicus sepultura talem defunctum afficiet.

Tibi addictissimus in Domino

s E. J. ScurorrERBACK, O. S. F. S,
Episcopus tit. Balanensis
Vicarius Apostolicus Keetmanshoopensis

Exc.mr P. D. IOSEPHI GOTTHARDT

Archiepiscopi tit. Mopsuesteni, Vicarii Ap. Vindhoekensis
(Windhoek)

Windhoek, 28 augusti 1959

Excellentissime Domine,

Magno cum gaudio recepi nuntium de institutione Commissionis Ante-
praeparatoriae pro futuro Concilio Oecumenico et hisce aliquas conside-
rationes suggero quae utiles esse fortasse possunt.

1. Imprimis dictum St. Augustini recitare volo dicentis: In neces-
sariis unitas, in dubiis libertas, in omnibus caritas.

Unitas necessaria respicit veritates dogmaticas, praesertim doctrinas
de Deo Uno et Trino, de Incarnatione, de Fundatione Ecclesiae quae
Veritates fortasse a doctis viris lucidius enucleari possunt sed absolute
retineri debent. _

2. Quoad libertatem in dubiis considerari posset modus cultus quoad
linguam liturgicam. Similiter quaedam adaptiones ad traditiones popu-
lorum uti iam concessae fuerant pro Sinis et Iaponensibus fortasse con-
siderari possint. Fortasse considerari possit diaconatus laicus pro instruc-
tione Christifidelium et pro distributione quorumdam Sacramentorum et
Sacramentalium.

3. Quoad « In omnibus caritas »: Reminiscor audivisse quondam in
iuventute mea Episcopum dicentem; nos debere attrahere adversarios
Ecclesiae eos diligendo. Christus pto omnibus mortuus est, vult omnes
salvos fieri, pro omnibus oravit ut unum fierent et unirentur in caritate.

Unitas in spiritu et caritate imprimis exorari debet ab omnibus
Christianis. Quare velim suggerere: 4) Orationem Imperatam ad tollen-
dum schisma; &) Vewni Creator recitandum ab omnibus sacerdotibus
usque ad initium Concilii Oecumenici.

8 TosepHUS GOTTHARDT
Archiepiscopus tit. Mopsuestenus
Vicarius Apostolicus Windhoekensis




